
ధిమి త ధిమి త
ప ధ ని ప ని స ని స ని స ని ని స

జనులారా వినరారా కాళహస్తి గాథ శ్రీ కాళహస్తి గాథ
జనులారా వినరారా కాళహస్తి గాథ శ్రీ కాళహస్తి గాథ
కనులారా మనసారా కనిన జన్మ ధన్యమే కదా
ఈ గాథ

తాండవం శివ తాండవం
పార్వతీ పరమేశ్వరం
కరుణాకర గంగాధర నీలకంఠరా
శంకర శివ శంకర
శంకర అభయంకరా

జనులారా వినరారా కాళహస్తి గాథ శ్రీ కాళహస్తి గాథ
కనులారా మనసారా కనిన జన్మ ధన్యమే కదా
ఈ గాథ

తాండవం శివ తాండవం
పార్వతీ పరమేశ్వరం
కరుణాకర గంగాధర నీలకంఠరా
శంకర శివ శంకర
శంకర అభయంకరా

పరమ శివుని భక్తుడొకడు సాలెపురుగు జన్మనెత్తి
గుడిలో శివునికి ఒక గూడు కట్టను
అతని భక్తి పరీక్షించే పంతముగల ముక్కంటి
దీప కాంతితో పెరుమంట పెట్టెను
భగ భగ భగ మండే లింగము కాపాడ
సాలెపురుగు మంట దూకి ప్రాణము వొదలగా
శివుడు కనికరించి హృదయాన చోటునిచ్చి
కాళహస్తి పేరు మొదలట శ్రీని చేర్చి శివుడు
శివోహమను నాదమే నింగి ధ్వనించే
పరమేశ్వర లీలతో నీళ్లు తరించే
నీ లీల
శివ లీల

పలికేలా దీవించు నీలకంఠరా
శంకర శివ శంకర
శంభో అభయంకరా

దర్పముగల సర్పమొకటి తలపైగల మణులు తెచ్చి

పరమ భక్తితో శివ పూజ చేసెను
తనదే గొప్ప పూజ యనుచు ఏనుగొకటి తొండముతో
మణులను తోసి జల సేవ సలిపెను
పగ పట్టిన నాగం తొండములో దూరే
తాళలేక ఏనుగు తల శిలకు మోడెను
గజము నాగు పాముల త్యాగాలను మెచ్చి
శ్రీతో పాటు కాళహస్తి పేరును తెలిపెను హరుడు
శివోహమను నాదమే నింగి ధ్వనించే
పరమేశ్వర లీలతో నీళ్లు తరించే
నీ లీల
శివ లీల

పలికేలా దీవించు నీలకంఠరా
శంకర శివ శంకర
శంభో అభయంకరా

సాలేరు ధారలను ఎంగిలి అనడు శివుడు
గజము జలములను అనలేదు బురదని
పరమహంసలందించే పంచామృతమైనా సరే
అడవి బిడ్డల మధుమాంసాలైనా
భక్తి ఒకటి చూసి మనసెంతో తెలిసి
మూడింటికి ఆ శివుడు ముక్తినొసగెను
ఈ భేదము లేక మోక్షములను ఇచ్చే
ఒక్కే ఒక్కడు ఈ జగతిలో పరమేశ్వరుడు
శివోహమను నాదమే నింగి ధ్వనించే
పరమేశ్వర లీలతో నీళ్లు తరించే
నీ లీల
శివ లీల

పలికేలా దీవించు నీలకంఠరా
శంకర శివ శంకర
శంభో అభయంకరా

